
草上品 

丹參 

原文 

味苦，微寒。主心腹邪氣，腸鳴幽幽如走水，寒熱積聚；

破症除瘕，止煩滿，益氣。一名卻蟬草。生川谷。 

 

註釋 

《吳普》曰︰丹參，一名赤參，一名木羊乳，一名卻蟬草。神農、桐君、黃

帝、雷公、扁鵲︰苦，無毒；李氏︰小寒。岐伯︰咸。生桐柏，或生太山山陵陰。

莖花小方如荏，毛、根赤，四月花紫，五月采根，陰乾，治心腹痛（《御覽》）。  

《名醫》曰︰一名赤參，一名木羊乳，生桐柏山及太山，五月采根，曝乾。  

案︰《廣雅》云︰卻蟬，丹參也。 

 

 


